Unión del Pueblo Navarro talde parlamentarioari atxikitako foru parlamentari Leticia San Martín Rodríguez andreak galdera egin du, idatziz erantzun dakion, 11-24/PES-00235 galderan O-NOZen biltegiratutako arnasgailuen inguruan emandako erantzunari buruz. Hona galdera eta Nafarroako Gobernuko Osasuneko kontseilariaren erantzuna:
Zein dira, zehazki, “prestazio handiagoak”? Eta, orobat, erantzunean esaten da erositako arnasgailuak “hobeki egokitzen” direla “Lizarrako eta Tuterako Osasun Eskualdeko beharretara”, biltegiratutako 150 arnasgailuekin alderatuta; zergatik da hori, zehazki?
Eskuratutako eta biltegiratutako arnasgailuen arteko alderik handiena da, nagusiki, airatzeko moduek kalitate hobea dutela, eta, horrez gain, airatze modu esklusiboak ere badituzte, hala nola ASV, airatze modu adimenduntzat hartzen dena.
Halaber, eskuratutako arnasgailuek prestazio hobeak dituzte, paziente jaioberrietan erabiltzen ahal direlako (200 gramotik), eta balio hobeak dituzte ere bai honako parametro hauetan:
-
Arnasa hartzeko presioa (tarte handiagoa).
-
Arnasa hartzeko gehieneko fluxua.
-
Airatzeko maiztasuna (tarte handiagoa).
-
Arnasteko maiztasuna.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

